
ނިސްބަތްވާ  ބަޔަކު  ގިނަ  އާންމުންގެ  ބާޒާރަކީ  ޙިއްޞާގެ  ދިވެހިރާއްޖޭގެ 

ގިނަ  ވުރެ  އަށް   42000 ބަލާއިރު  ތަފާސްހިސާބުތަކަށް  ބާޒާރެކެވެ. 

ކަމަށް  އަތޮޅުގެ 207 ރަށަށް ނިސްބަތްވާ  ޙިއްޞާދާރުން ރާއްޖޭގެ 20 

ދައްކައެވެ ]1[. މިއަދާ ހަމައަށް 263 މިލިއަން ދިވެހި ރުފިޔާއަށް ވުރެ 

ގިނަ ޢަދަދަކަށް މާލީ ސެކިއުރިޓީސްގެ އެކި މުޢާމަލާތްތައް ކޮށްފައިވާކަމަށް 

ދައްކައެވެ. ނަމަވެސް، ދިވެހިރާއްޖޭގެ ޙިއްޞާގެ ބާޒާރުގެ ބޮޑު މިނަކީ މިއެއް 

ނޫނެވެ. މި ބާޒާރަކީ ބިނާ ކުރަނިވި ގޮތުގައި ކުރިއެރުވިއްޖެނަމަ ދިވެހިރާއްޖޭގެ 

އައު  ތަރައްޤީ  ރާއްޖޭގެ  ދިނުމަށާއި  ހިފަހައްޓާ  މަގުގައި  ހަމަ  އިޤްތިޞާދު 

ބަހާއެކެވެ.   އިޤްތިޞާދީ  މުހިންމު  ގެންގޮސްދޭނެ  ނާރެހަކަށް 

މައިގަނޑު  ހޯދުމަށް  ފަންޑު  ވެސް  އިޤްތިޞާދެއްގައި  ޤައުމެއްގެ  ކޮންމެ 

ސެކްޓަރ  ބޭންކިންގ  ގޮތުން  މި  މަގެކެވެ.  ދެ  އޮންނަނީ  ގޮތެއްގައި 

ފައިސާ  ދާއިރާއެއްގައި  ފުޅާ  އެންމެ  ވެސް  ޤައުމުތަކެއްގައި  ހުރިހާ  އަކީ 

ބަލާނަމަ  ރާއްޖެއަށް  ސިނާއަތެވެ.  އެއް  ފޯރުކޮށްދޭ  ފަރާތްތަކަށް  އާންމު 

ޢިޤްތިޞާދުގައި ފައިސާ ހޯދަން ގިނަ ބަޔަކު ބަރޯސާވަނީ ބޭންކުތަކާއި ނޮން-

ބޭންކިންގ އިންސްޓިޓުއުޝަން ތަކަށެވެ.  ދެންއޮތީ، ޙިއްޞާގެ ބާޒާރެވެ. 

ޙިއްޞާގެ ބާޒާރަކީ އާންމު ފަރާތްތަކުގައި ދައުރުވާ ފައިސާ އެކި ބޭނުންތަކުގައި 

ފައިސާ ބޭނުންވާ ފަރާތްތަކަށް ފޯރުކޮށްދެވޭނެ ގޮތުގައި އޮންނަ ނިޒާމެކެވެ. 

އޮތް  ތަކެއް  ފުރުޞަތު  ފަހި  އެއްގޮތަށްް  ބޭންކުތަކާއި  ބާޒާރަކީ  ޙިއްޞާގެ 

ލިބެން  ބާޒާރުން  ޙިއްޞާގެ  މެދުގައި  ދިވެހީންގެ  ނަމަވެސް،  ބާޒާރެކެވެ. 

ހުރި މާލީ ފުރުޞަތުތަކުގެ ބޭނުން ދާއިމީ ގޮތެއްގައި ހިފަނީ މަދު ބައެކެވެ. 

ވިނަމަވެސް،  ވީކަމުގައި  މިލްކުކޮށްފައި  ޙިއްޞާ  ބަޔަކު  ޢަދަދެއްގެ  ގިނަ 

ޙިއްޞާ ގަނެވިއްކުމުގެ ނިސްބަތަކީ އަދިވެސް ރާއްޖޭގައި ވަރަށް ޅަފަތުގައި 

އޮތް ކަމެކެވެ. ވިޔަފާރިތަކަށް ބަލާނަމަ ކޮންމެ ވިޔަފާރިއެއް ވެސް ފައިސާ 

ދަރަންޏަށް ނަގަން ވެއްޖެނަމަ އަދިވެސް ޚިޔާރުކުރާ ހަމައެކަނި ގޮތަކީ ބޭންކް 

ނުވާނެއެވެ.   ގޯހަކަށް  ބުނުމަކުން  ލޯނެކޭ 

އެއް  ބޮޑު  އެންމެ  އޮތް  އިތުރުކުރުމަށް  މަޤްބޫލުކަން  ބާޒާރުގެ  ޙިއްޞާގެ 

ގޮންޖެހުމަކީ އާންމުންގެ ހޭލުންތެރިކަން މި ކަމުގައި ދަށްކަމެވެ. މާލީ ސިނާއަތަކީ 

އެ ސިނާއަތުގެ ޒާތަށް ބަލާނަމަ އެ ސިނާއަތުގައި ބޭނުންކުރާ ލަފުޒުތަކާ، 

މަފްހޫމްތަކާއި އެ ބާޒާރުގައި ބޭނުންކުރާ މާލީ މުދަލަށް ބީރަށްޓެހި އެތައް ނަމެއް 

ހިމެނޭ ސިނާއަތެކެވެ. މި ގޮންޖެހުމަކީ ރާއްޖޭގެ އިތުރުން މުޅި ދުނިޔޭގައި 

ވެސް ޙިއްޞާގެ ބާޒާރު ފުޅާކުރުމަށް އޮތް އެންމެ ބޮޑު އެއް ގޮންޖެހުމެވެ. 

ބައްޓަންކުރުމާއި  ރާވާ  އަޚްލާގު  އިންސާނާގެ  ގުޅޭގޮތުން  މަޢުޟޫއާއި  މި 

އިޖްތިމާއީ އުގެނުމުގެ ނަޒަރިއްޔާތު ބޭނުންކޮށްގެން ]2[ ކޮށްފައިވާ ދިރާސާ 

އިން ހެކިދޭ ގޮތުގައި ހޭލުންތެރިކަން އިތުރުވުމީ މާލީގޮތުން އިންވެސްޓުކުރުން 

ބާޒާރު  ޙިއްޞާގެ  އެހެންކަމުން،  ދައްކައެވެ.  ކަމުގައި  ކަމެއް  އިތުރުކޮށްދޭ 

ހިނގައި ގަތުމަށް ބޭނުންވާ އެންމެ މުހިންމު އެއް އަސާސަކީ މާލީ ގޮތުން 

އިތުރުކުރުމެވެ.   )Financial Literacy( ހޭލުންތެރިކަން  ހުންނަޖެހޭ 

މިއަދުގެ ދުނިޔޭގައި  ހޯދުމަށް  ޙައްލެއް  ކަންކަމަށް  ބަޔާންކުރެވުނު  މަތީގައި 

ދިމާވާ އިތުރު ގޮންޖެހުންތަކެއް އެބަހުއްޓެވެ. މިގޮތުން، މިއަދުގެ ދުނިޔެއަކީ 

މަޢުލޫމާތުން ފުރިބާރުވެފައިވާ ދުނިޔެއަކަށް ވާއިރު، އާންމުން މަޢުލޫމާތުތަކަށް 

ދަށްވަމުންނެވެ.  ދުވަހެއްދުވަހަކަށް  އަންނަނީ  ސަމާލުކަން  ވަގުތާއި  ދޭ 

6. ޙިއްޞާގެ ބާޒާރުގެ 
ހލޭނުްތރެިކަން އިތުރުކުރުން

ލިޔުނީ: އަނިލް އާދަމް

މިގޮތުން ބޯޑެން އަދި ރޮބިންސަން ]3[ ކޮށްފައިވާ ދިރާސާ އިން އެނގޭ 

ގޮތުގައި އަހަރުމެންގެ ވަށައިގެން އެކުލެވިގެންވާ މާހައުލުގައި މުޢާމަލާތްކުރުމުގައި 

އަދި  ފުނިޖެހިފައެވެ.  ވަނީ  މަޢުލޫމާތު  ވަޞީލަތެއްގައި  ހުރިހާ  ބޭނުންކުރާ 

މަސްނޫވީ ޓެކްނޮލޮޖީގެ ސަބަބުން މި މައްސަލަ ވަނީ އެތައް ގުނައަކަށް 

ބޮޑުވެފައެވެ. ޙިއްޞާގެ ބާޒާރަކީ އެ ބާޒާރެއްގައި ޚިދުމަތް ދިނުމުގައި އެކިއެކި 

ޒިންމާއާއި މަސްއޫލިއްޔަތުތައް އެކި ފަރާތްތަކުން އަދާކުރާ ބާޒާރަކަށް ވާއިރު، 

މިފަދަ ކަންތައްތަކުގެ ތަފްޞީލީ މަޢުލޫމާތުތަކަށް އާންމުން ހޭލުންތެރިވުމަށް 

ބޮޑެތި ގޮންޖެހުންތަކެއް އެބަހުއްޓެވެ. މިއާއެކު، އާންމުން ހޭލުންތެރި ކުރުވުމަށް 

ބޭނުންކުރަންޖެހޭ ބައެއް މަޢުލޫމާތުތަކަކީ އޭގެ ޒާތުގައި ބައެއް ފަހަރު ތިލަކޮށް 

ގެނެސް ނުދެވޭހާ ތަފްޞީލީ މަޢުލޫމާތުތަކެވެ.

ހލޭނުްތރެިކަން އިތުރު ކުރުމަށް ރޭވިދާނެ ގޮތްތައް

ކާމިޔާބު  ކުރުމަށްޓަކައި  އިތުރު  ހޭލުންތެރިކަން  ބާޒާރުގެ  މާލީ  ރާއްޖޭގެ 

ރޭވުންތަކެއް ބޭނުންވެއެވެ. މިކަންތައްތަކަކީ ޙިއްޞާގެ ބާޒާރުގައި ހަރަކާތްތެރިވާ 

ހޭލުންތެރިކަން  ކަމެކެވެ.  މުހިންމު  ފަރާތްތައް ސަމާލުކަންދޭންޖެހޭ  އެންމެހާ 

ބަޔާން  ތިރީގައި  ކަމެއް  މައިގަނޑު 2  އިތުރުކުރުމަށް އިސްކަންދޭންޖެހޭ  

އެވަނީއެވެ. ކުރެވިފައި 

ވަކިވަކި ފރަުދުންގެ ސިފަތައް ދެނެގަތުން:   •

ދިވެހިރާއްޖޭގެ އާބާދީއަށް ބަލާނަމަ ތަފާތު އުމުރު ފުރައިގެ ތަފާތު ވައްޓަފާޅީގެ 

ކިބައިގައި  ފަރާތްތަކުގެ  މި  ހިމެނެއެވެ.  ފަރާތްތައް  ހުރި  ޤާބިލްކަން  ތަފާތު 

ސިފަތައް  ތަފާތު  ބަލައިގަތުމުގައި  މަޢުލޫމާތު  އަދި  ހޯދުމުގައި  މަޢުލޫމާތު 

ގޮތުންނަމަ  ޤަބޫލުކުރާ  މާހިރުން  ފަންނީ  ފޯރުކޮށްދޭ  މަޢުލޫމާތު  ހުރެއެވެ. 

މިގޮތުން،  ދެނެގަނެވިދާނެއެވެ.  ގޮތެއްގައި  ހަތަރު  ޖުމުލަ  ސިފަތައް  މިފަދަ 

ޢިލްމީ  އާމްދަނީ،  ޖިންސު،  ޢުމުރު،  ހިމެނޭ  ކަމުގައި  ސިފަތައް  އާބާދީގެ 

ޤާބިލްކަން ފަދަ ކަންކަމަކީ މީގެ މައިގަނޑު އެއް ސިފައެވެ. ދެވަނަ ގޮތަކީ 

މީގެ  ގިންތިކުރުމެވެ.  ނިސްބަތްކޮށް  ސަރަޙައްދަކަށް  ނިސްބަތްވާ  އެބަޔަކު 

ތެރޭގައި ޤައުމުތައް ނުވަތަ ޤައުމެއްގެ އެކި ކަންކޮޅުތަކުގައި އުޅޭ ފަރާތްތަކުގައި 

ހުންނަ ތަފާތުތަކަށް ބަލައިގެން ގިންތިކުރުމެވެ. ތިންވަނަ ގޮތަކީ އިންސާނާގެ 

ޝަޚްޞިއްޔަތުގެ ސިފަތަކަށް އަމާޒުކޮށް އާންމު ފަރާތްތައް ގިންތިކުރުމެވެ. 

މީގެ ތެރޭގައި އިންސާނުން ޤަބޫލުކުރާ އަސާސްތަކާއި، ދިރިއުޅުމުގެ ވައްޓަފާޅި، 

ޝައުޤު، އަދި ޝަޚްޞީ ސިފަތަކަކީ ބެލިދާނެ ކަންތައްތަކެވެ. ހަތަރު ވަނަ 

ކަންތައްތަކުގައި  އެކި  ކަމުގައިވާ  ހުންނަ ސިފަތައް  ގޮތުން  އަޚްލާޤީ  ގޮތަކީ 

މަޝްޣޫލުވެ އުޅޭ ސިފަތަކެވެ. 

އެހެންކަމުން، ހޭލުންތެރިކަމުގެ އެކިއެކި ހަރަކާތްތައް ރާވާއިރު އެ ހަރަކާތްތަކަކީ 

އެއްގޮތްކަން  ސިފަތަކުން  ދެންނެވުނު  މަތީގައި  އެކިފަރާތްތައް  އާންމުންގެ 

ހުރި މިންގަނޑަކުން ގިންތިކުރެވިގެން ހިންގާ ހަރަކާތަކަށްވުން މުހިންމުވެއެވެ.

ގިންތި  ވެސް  ޙަޤީގަތުގައި  ކަންތައްތަކަކީ  މަޢުލޫމާތާއި  ހަރަކާތްތަކުގެ  އަދި 

ކުރެވުނު ފަރާތްތަކުގެ ސިފަތަކަށް މަޤުބޫލުގޮތުގައި ފަރުމާކުރެވޭ ކަންތައްތަކަށް 

ވާންޖެހެއެވެ. 

މަޢުލމޫާތު ފޯރުކޮށްދިނުމުގައި ރޭވުންތރެިކަން އިތުރުކުރުން  •

ޓެކްނިކަލް  އެކިއެކި  ބާޒާރަކީ  ޙިއްޞާގެ  ފަދައިން  ދެންނެވުނު  މަތީގައި 

ބަހުރުވައަށް  މި  ވާއިރު،  ސިނާއަތަކަށް  އެކުލެވޭ  ލަފުޒުތައް  މަޢުލޫމާތާއި 

ރާވަންޖެހެއެވެ.  ރޭވުންތަކެއް  ރަނގަޅު  ކުރުވުމުގައި  ހޭލުންތެރި  އާންމުން 

މަޢުލޫމާތުގައި އާންމުން ހޭދަކުރާ ވަގުތަކީ ވަރަށް ކުރު ވަގުތެކެވެ. މީގެތެރޭގައި 

އެހާމެ  ޝައުޤުވެރިކަން  އަހައްމިއްޔަތުކަމާއި  މަޢުލޫމާތުތަކަށްދޭ  ތަފްޞީލީ 

ޤަބޫލުކުރެވެނީ  އަޅުގަނޑަށް  ބަލާ ނަމަ  އާބާދީއަށް  ދިވެހިރާއްޖޭގެ  ކުޑައެވެ. 

ކަމެވެ.  ގޮތުގައި  މި  އޮތީ  ހާލަތު  އޮތް  ހޯދުމުގައި  މަޢުލޫމާތު 

މަޢުލޫމާތު  ރޭވުމަކީ  އެއް  ބޭނުންކުރެވިދާނެ  ގޮންޖެހުމަށް  ބަޔާންކުރެވުނު 

ފެތެރުމުގައި އާންމު ފަރާތްތަކުގެ ސަމާލުކަމާއި ބަލައިގަތުން ހޯދުމުގައި އެމެރިކާގެ 

ކޮށްފައިވާ  ތައްޔާރު  ކުރުމަށް  އިޝްތިހާރު  ވިއްކުމާއި  މުދާ   ]4[ ލުއިސް 

ހިފުމެވެ.  ބޭނުން  ތަރުތީބުގެ  ގެ   )AIDA( އައިޑާ  އޮނިގަނޑުކަމުގައިވާ 
ޢަމަލު އަދި  ބޭނުން،  ޝައުޤުވެރިކަން،  ސަމާލުކަން،  ދިގުގޮތަކީ  އައިޑާގެ 

)Attention, Interest, Desire, Action(އެވެ. 

މަތީގައިވާ އައިޑާ އޮނިގަނޑުގެ ތަރުތީބަށް ރިޢާޔަތް ކުރާނަމަ އެންމެ ފުރަތަމަ 

އިސްކަންދޭންވާނީ އާންމުންގެ ސަމާލުކަން )Attention( ހޯދުމަށް މަޢުލޫމާތު 

ފަރުމާކުރުމާއި  މަޢުލޫމާތު  ގޮތުން،  މި  މެދުގައެވެ.  ގޮތަކާއި  ފަރުމާކުރެވިދާނެ 

މީގެތެރޭގައި،  ކުރެވިދާނެއެވެ.  ބޭނުން  އުކުޅުތައް  އެކިއެކި  ފޯރުކޮށްދިނުމުގައި 

ތަފްސީލީ މަޢުލޫމާތު ފަރުމާކުރުމުގައި އިންފޯގްރެފިކްސް ނުވަތަ ކުރެހުމުގެ ގޮތުގައި 

އަދި އާންމުންގެ ސަމާލުކަން ހޯދޭނެ ޑިޒައިންތަކުގެ ބޭނުން ހިފިދާނެއެވެ. އަދި 

މިކަމުގައި އެކި އުމުރުފުރައިގެ ފަރާތްތަކަށް މަޤުބޫލުވާނެ ގޮތްގޮތަށް އެ ފަރާތްތަކުގެ 

ބޭނުންތަކާއި އެއްގޮތްވާ ގޮތުގެ މަތީން މި މަޢުލޫމާތު ފަރުމާ ކުރެވިދާނެއެވެ.

ދެވަނަ މަރުޙަލާ އަކީ ޝަޢުޤުވެރިކަން )Interest( ހޯދުމަށްޓަކައި މަޢުލޫމާތު 

ފަރުމާ ކުރުމުގައި ގެންގުޅެންޖެހޭ އުކުޅުތަކަށް ސަމާލުވުމެވެ. މީގެތެރޭގައި އާންމުން 

ބޭނުންވާނެ އިތުރު މަޢުލޫމާތު ޞަރީޙަކަމާއެކު ގެެނެސްދެވިދާނެއެވެ. މި މަޤްޞަދު 

ހާޞިލުކުރުމަށްޓަކައި މަޢުލޫމާތުގެ ތަރުތީބު ހިފެހެއްޓުމަކީ މުހިންމު ކަމެކެވެ.

ތިންވަނަ މަރުޙަލާ އަކީ އެ މަޢުލޫމާތަކުން އާންމުގެ ކިބައިގައި އެ ފޯރުކޮށްދޭ 

މަޢުލޫމާތުތަކާ މެދު ބޭނުމެއް )Desire( އުފައްދާނެ ގޮތުގައި މަޢުލޫމާތު ފަރުމާ 

ކުރެވިފައިވުމެވެ. މި ގޮތުން، އާންމުންނަށް އެ ކަމަކުން ލިބިދޭނެ ފައިދާތަކުގެ ވާހަކަ 

އިތުރުކުރުމާއި މަަޢުލޫމާތުގެ ޞަރީޙަކަމާއި، ފަށުވިކަން ފަދަ ކަންކަން ހިމެނެއެވެ.

ބިނާކޮށް  މައްޗަށް  މަޢުލޫމާތެއްގެ  އެ  އާންމުން  އަކީ  މަރުޙަލާ  ހަތަރުވަނަ 

ޢަމަލުން )Action( ކަންތައްތަކެއް ކުރުމެވެ. މިގޮތުން، ފޯރުކޮށްދޭ މަޢުލޫމާތަކީ 

ޙިއްޞާ ގަތުމުގެ ފައިދާ ކަމުގައި ވެފައި، މި ކަމުގެ މަޤްޞަދަކީ ޙިއްޞާ ގަތުން 

ކަމުގައިވާނަ އެ މަޢުލޫމާތެއް ފޯރުކުރުމުގެ ނަތީޖާއަކީ އާންމުން ޙިއްޞާ ގަތުމެވެ.

މަތީގައި ދެންނެވުނު ތަރުތީބުގެ ކާމިޔާބު ދެމެހެއްޓުން ގުޅިފައިވަނީ ތައްޔާރުކުރާ 

ފޯރުކޮށްދޭ  މަޢުލޫމާތު  އެ  އަދި  މިންވަރަށެވެ.  ފުރިހަމަކަމުގެ  މަޢުލޫމާތުގެ 

ފަރާތްތަކުގެ ހޭލުންތެރިކަމާ، އެ ފަރާތްތަކުން އެ ފޯރުކޮށްދެވުނު މަޢުލޫމާތަކަށް 

އިޖާބަ ދިނުމަށް ހުރި ޤާބިލުކަމަކީ ފޯރުކޮށްދޭ މަޢުލޫމާތަށް ޢަމަލީ ގޮތުން 

ކުލަޖެހުމަށް ބޭނުންވާ ރުކުންތަކެވެ. އެކި ފަރާތްތަކުގެ ހާލަތަށް ރިޢާޔަތްކޮށް 

ބަޔާން  މަތީގައި  ވަގުތުން  މުއްސަނދިކަމުން  މަޢުލޫމާތުގެ  ތައްޔާރުކުރެވޭ 

މިކަމުގައި  ފަހަރު  އަނެއްބައި  ކުރެއެވެ.  ކަޑައްތު  މަރުޙަލާ  ހަތަރު  ކުރެވުނު 

ދިގު ރާސްތާއެއް ހޭދަކުރަން ޖެހެއެވެ. ޙިއްޞާގެ ބާޒާރު ފަދަ ޓެކްނިކަލް 

މަޢުލޫމާތު ގިނަ ސިނާއަތެއްގައި އެއްފަހަރާ މި ހުރިހާ މަރުޙަލާއެއް ކަޑައްތު 

ތަރުތީބުން  މަރުޙަލާތަކުގެ  ބަދަލުގައި  ފޯރުކޮށްދިނުމުގެ  މަޢުލޫމާތު  ކުރުމަށް 

ފޯރުކޮށްދިނުން  މަޢުލޫމާތު  ވަރަކަށް  ލިބެމުންދާ  ބަލައިގަތުން  އާންމުންގެ 

މުހިންމުކަން ފާހަގަކުރެވެއެވެ. އާންމުންގެ ތެރޭގައި މަޢުލޫމާތުގެ މުއްސަނދިކަން 

ފުންމިނުގައި  އެކި  ގޮތުގައި  އެކަށޭނެ  ފަރާތްތަކަށް  ގިންތީގެ  އެކިއެކި  ހުރި 

މަޢުލޫމާތު ފޯރުކޮށްދިނުމަކީ މުހިންމު ކަމެކެވެ. ހަމައެހެންމެ، އިންވެސްޓަރުންގެ 

ގޮތުގައި ހިމެނޭ ރީޓެއިލް އަދި އިންވެސްޓަރުންނަށް މަޢުލޫމާތު ފަރުމާކުރާއިރު 

ކަންތައްތަކެވެ. މުހިންމު  ރޭވުންތެރިކަމަކީ  ގެންގުޅެންޖެހޭ 

ޙިއްޞާގެ ބާޒާރުގެ ހޭލުންތެރިކަން އިތުރުކުރުމަކީ މި ސިނާއަތް ކުރިއެރުވުމަށް 

އޮނިގަނޑަށް  ބާޒާރުގެ  ޙިއްޞާގެ  ބިންގަލެވެ.  އެއް  މުހިންމު  އެންމެ  އޮތް 

މިންގަނޑެއްގައި  އެއް  ތަރައްޤީއާއި  އިސްލާހުތަކާއި  މުހިންމު  ގެންނަ 

ހޭލުންތެރިކަން އިތުރު ނުކުރެވޭނަމަ މި ބާޒާރު ކުރިއަރާ ދިޔުމަކީ ނާދިރު 

ކަމެކެވެ. އަދި އެންމެހާ ރައްޔިތުން ހަމަހަމަ ގޮތުގައި ހޭލުންތެރި ނުކުރެވޭނަމަ 

ޙިއްޞާގެ ބާޒާރުގެ މުއްސަނދިކަން ދިވެހި ޤައުމުގެ އެއްބައެއްގެ އަތްމައްޗަށް 

ކަމެކެވެ.   އެކަށީގެންވާ  ކައްސާލުކަމީ 

